
〈司徒左長史。出爲明威將軍。新安太守。在郡和理得民心。徵爲寧逺將軍安右長史。俄遷侍中。尋爲太子庻子領步兵校尉。復爲侍中。仍遷仁威。長〉

〈史南蘭陵太守。行南康王府州國事。王遷職復爲北中郎。長史。行豫章王府州國事太守如故。入爲都官尚書。㤗能接人。士士多懷㤗。每願其居選〉

〈官。頃之爲吏部尚書。衣冠屬望。未及選舉。仍疾改除散騎常侍左驍騎將軍。未拜卒。時年四十五。謚夷子。初㤗無子。養兄子祁。晚有子廓。〉

〈論見王瞻。傳後。〉

王志〈梁書。列。傳。志。字次道。琅邪臨沂人。祖曇首。宋左光禄大夫豫寧文𡘓。父僧䖍。齊司空簡穆公並有重名。志年九歲。居所生母憂。〉

〈哀容毁瘠。爲中表所異。弱。冠選尚宋孝武女安固公主。拜駙馬都尉秘書郎。累遷太尉行參軍。太子舍人武陵王文學。褚淵爲司徒引志爲主簿。淵〉

〈謂僧䖍曰。朝。廷之恩。本爲殊特。所可光榮。在屈賢子。累遷鎮北竟陵王功曹史。安陸尚郡二王友。入爲中書侍郎。尋除宣城内史。清謹有恩惠。郡民〉

〈張倪吳慶爭田。經年不决。志到官父老乃相謂曰。王府君有德政。吾曹鄉里乃有此爭。倪慶因相擕請罪。所訟地遂爲閑田。徵拜黄門侍郎。尋遷吏〉

〈部侍郎。出爲寧朔將軍東陽太守。郡獄有重囚十餘人。冬至日悉遣還家。過節皆𨑰。惟一人失期。獄司以爲言。志曰。此自太守事。主者勿憂。明旦果〉

〈自詣獄。辭以婦孕。吏民益嘆服之。視事三年。齊永明二年。入爲侍中。未拜轉吏部尚書。在選以和理稱。崔慧景平以例加右軍將軍。封臨汝𡘓。固讓〉

〈不受。改領右衛將軍。義師至城。内害東昏。百僚署名送其首。志聞而嘆曰冠雖弊。可加足乎。因取庭中樹葉挪服之。僞悶不署名。高祖覧箋無志署〉

〈心嘉之。弗以讓也。霸府開以志爲右軍將軍。驃騎大將軍長史。梁臺建遷散騎常侍中書令。天監元年。以本官領前軍將軍。其年遷冠軍將軍丹陽〉

〈尹。爲政清静。去煩苛。京師有寡婦無子。姑亡舉債以斂葬。既葬而無以還之。志愍其義。以俸錢償焉。時年饑。每旦爲粥於郡門以賦百姓。民稱之不〉

〈容口。三年爲散騎常侍中書令。領游撃將軍。志爲中書令。及居京尹便懷止足。常謂諸子姪曰謝莊在宋孝武世。位止中書令。吾自視豈可以過之。〉

〈因多謝病。簡通賓客。遷前將軍太常卿。六年出爲雲麾將軍。安西始興王。長史南郡太守。明年遷軍師將軍。平西鄱陽郡王長史江夏太守。並加秩〉


〈中二千石。九年遷爲散騎常侍。金紫光禄大夫。十二年卒。時年五十四。志善革隷。當時以爲楷法。齊游撃將軍徐希秀亦號能書常謂志爲書聖。志〉

